
Annotasiya:Maqolada barkamol avlodni shakillanishida innovatsion
texnologiyalardan foydalanishning samarali usullari ochib berilgan. Texnologiya fanini
o‘gitishda qo‘llash mumkin bo‘lgan o‘yinli texnologiyalar haqida fikr yuritilgan.

«Zanjir o'yini”, «Aqliy hujum”, «Fikrlar hujumi», «Tarmoqlar» metodi, «Sinkveyn», «BBB»,
«Beshinchisi ortigcha», «6x6x6», «Bahs-munozara», «Rolli o'yin», «Kichik guruhlarda
ishlash»,«Breyn-ring«.

Insoniyat tarixiga nazar tashlar ekanmiz, hamma davrlarda pedagogik faoliyat ham
mavjud bo‘lgan. Insonni dunyoga kelishi, faqat tug‘ilishidan iborat tabiiy-biologik hodisa
emas, balki tug'ilgandan keyin oz zamonasining taraqqiyoti darajasiga ko‘tarilishi, mavjud
ijtimoiy-tarixiy tajribani egallashi, jamiyatda o‘z o‘rnini belgilab olishi, tarixiy jarayonning faol
ishtirokchisiga aylanadi. Bu jarayonda katta avlod o‘zining yashash, kurash va mehnat
tajribasini, bilim va malakalarini kichik avlodlarga bera boshlaydi. Yangi tug‘lgan odam
bolasining rivojlanishi, shakllanishi va voyaga yetishi jarayoniga rahbarlik gqilingan,
boshgarilgan. Bu tarbiya deb atalmish ijtimoiy hodisa orqali amalga oshirilgan. Jamiyat
rivojlangani sari yetuk, barkamol shaxslarni yetishtirish ehtiyoji ham ortib borgan hamda
o‘zgarib, yangilanib, jamiyatga xizmat qilgan. Insoniyat jamiyatning turli bosqichlarida ta'lim-
tarbiya muassasalarini yaratish, yosh avlodlarni o‘qitish va tarbiyalashda ta’'lim-tarbiyaning
magqsadi va vazifalari, davlat ta'lim standartlari, ta’'lim va tarbiyaning usullari, tashkil etish
shakllari, uning qonuniyatlari hagida bilim, ma'lumot beradigan fanga aylandi. Ta'limning,
o‘qitishning asosiy vazifasi yoshlarning agqliy-amaliy imkoniyatlarini ro‘yobga chiqarish,
ijjodiy qobiliyatlarini namoyon etish, intellektual jihatdan rivojini ta’'minlash, o‘zi xohlagan
kasbini tanlash, uni mukammal egallab, shu sohada baxtiyor faoliyat ko‘rsatish uchun moddiy
ma'naviy, tarbiyaviy-didaktik shart-sharoit yaratishdan iboratdir. Bu umumiy vazifadan
ta'limning har bir bo‘g‘ini, turi va bosqichlarining o‘ziga xos vazifalari kelib chiqadi.

Yuqoridagilar jamiyat hayoti barcha jabhalarining muvafaqiyatini belgilab beruvchi, shu
bilan ularning poydevori hisoblanuvchi ta‘lim-tarbiya sohasiga ham to‘laligicha tegishlidir.
Respublika Prezidenti ta‘lim-tarbiya sohasiga milliy didaktik nuqtai nazardan yondoshib, uni
quyidagicha ta‘riflaydi: —Ta‘lim O‘zbekiston xalqi ma‘naviyatiga yaratuvchanlik faoliyatini
baxsh etadi. O‘sib kelayotgan avlodning barcha yaxshi imkoniyatlari unda namoyon bo‘ladi,

kasb-kori, mahorati uzluksiz takomillashadi, katta avlodlarning dono tajribasi anglab olinadi

va yosh avlodga o‘tadi. Mas‘uliyatli va murakkab bu vazifa, davlatning boshqa tadbirlari
gatorida, Respublika Oliy Majlisining 9-sesiyasida qabul gilingan —Ta‘lim to‘g‘risida||gi Qonun
—Kadrlar tayyorlash milliy dasturi||ni (1997 yil 29 avgust) ro‘yobga chiqarish orqali
bajariladi. Bu dasturni tarkibiy qismi sifatida ta‘limning yangi modeli yaratiladi. Prezident
tomonidan ilmiy asoslab berilgan ta‘lim-tarbiya modelini amaliyotga tadbiq etish o‘quv
jarayonini texnologiyalash bilan uzviy bog'liqdir. Kadrlar tayyorlash milliy dasturida, ko‘p
marotaba ilg‘or pedagogik texnologiyalarni o‘rganib, ularni o‘quv muassasalarimizga olib
kirish zarurligi uqtirilgan.

Dunyoning turli ~mamlakatlarida ko‘plab tadqgiqotchilar tomonidan ta’limda
innovatsiyalarni qo‘llash bo‘yicha izlanishlar olib borilgan. Ularda «innovatsiya», «interfaol
usullar», «innovatsion texnologiyalar» to‘g‘risida yaxshi axborotlar to‘plangan, biroq axborot
texnologiyalarini ta’lim muassasalarida o‘rgatish samaradorligini orttirish bo‘yicha aniq
tavsiyalar yetarli emas. Shuning uchun asosiy maqsad yuqori darajada o‘zlashtirish
natijalariga erishishni ta'minlovchi innovatsion texnologiyalardan foydalanishning samarali
usullarini ishlab chiqish, xususan, zamon talab etayotgan axborot texnologiyalari bo‘yicha
pedagogik innovatsiyalardan foydalanish masalalarini tadqiq etishdan iboratdir. Ta'lim
jarayoniga innovatsiyalarni qo‘llash bugungi kunda quyidagi vazifalarni amalga oshirishni
talab etadi:

e 0’quv fanining aniq magsadini aniqlash;

e fanning hajmi va mazmunini aniqlash;

e zarur bo‘lgan ta’lim texnologiyalarini ishlab chiqish va tavsiya etish;

e fanning moddiy va texnik ta’'minotini yaratish;

e ta'lim oluvchilarning xususiyatlarini o‘rganish;

e o‘gituvchining tayyorgarligi va dars mashg‘ulotini loyihalash.

Yuqoridagi vazifalar ichida eng muhimi, bu o‘quv jarayonini tashkil etish uchun eng
magqbul bo‘lgan ta’lim texnologiyalarini ishlab chiqishdir. Bu muammolarni u yoki bu aniq bir
usulni tavsiya etish bilan, ayniqsa, pedagog reproduktiv ta’lim usullarinigina qo‘llashni
magqsad qilgan bo‘lsa, hal etib bo‘lmaydi. Magsadga erishishning eng to‘g’ri yo'li, bu dars
mashg‘ulotini loyihalashda integrallashgan ta’lim texnologiyalarini ishlab chigish va ulardan
darsning turli bosqichlarida samarali foydalanish imkoniyatlarini izlashdir. Informatika fanini
o‘qitishda shaxsga yo‘naltirilgan ta’limning qu-yidagi metodlarini qo‘llash maqgsadga
muvofiqdirHozirgi kunda ta'lim jarayonida interfaol metodlar va axborot texnologiyalarini
o‘quv jarayonida qo‘llashga bo‘lgan qizigish kundan-kunga ortib bormoqda. Bunday
bo‘lishining sabablaridan biri, shu vaqtgacha an'anaviy ta'limda o‘quvchilar faqat tayyor
bilimlarni egallashga o‘rgatilgan bo‘lsa, zamonaviy texnologiyalardan foydalanish esa ularni
egallayotgan bilimlarini o‘zlari qidirib topish, mustaqil o‘rganish va fikrlash, tahlil qilish, hatto
yakuniy xulosalarni ham o‘zlari keltirib chiqarishga o‘rgatadi. O‘qituvchi bu jarayonda shaxs
rivojlanishi, shakllanishi, bilim olishi va tarbiyalanishiga sharoit yaratadi va shu bilan bir
gatorda boshqaruvchilik, yo‘naltiruvchilik funksiyasini bajaradi. Bugungi kunda ta'limda
«Aqliy hujump», «Fikrlar hujumi», «Tarmogqglar» metodi, «Sinkveyn», «BBB», «Beshinchisi
ortiqgcha», «6x6x6», «Bahs-munozara», «Rolli oyin», FSMU, «Kichik guruhlarda ishlash»,
«Yumaloglangan qor», «Zigzag», «Oxirgi so‘zni men aytay» kabi zamonaviy texnologiyalar
go‘llanmoqda.

Tajribalardan kelib chiqib, quyida Texnologiya fanini o‘qitishda samarali qo‘llash mumkin
bo‘lgan quyidagi o'yinli texnologiyalardan namunalar keltirib o‘tamiz:

Breyn-ring. Bu o‘yin 2-guruhga kirib, unda har birida 5-6 nafardan o‘quvchi qatnashgan
jamoalar soni 2 tadan 5 tagacha bo‘lishi mumkin. Boshlovchi har bir guruhga qisqa javobli
savollar beradi. Agar ishtirokchilardan biri birinchi bo‘lib to‘g'ri javob bersa, qolgan barcha
savollar fagat shu ishtirokchiga beriladi va har bir to‘g‘ri javob uchun olingan ball to‘planib
boradi. Agar to‘plangan balni vaqtida oz jamoasi hisobiga tushirib turmasa va o‘yinni
to‘xtatmay, o‘yin davomida noto‘g‘ri javob berib qo‘ysa, o‘sha ishtirokchi to‘playotgan barcha
ballar kuyib ketadi. Demak, qatnashuvchi ozi istagan paytda o‘yinni to‘xtatishi va to‘plagan
balini jamoa hisobiga tushirishi kerak. Qolgan savollarga endi boshqa ishtirokchilar javob
berishi lozim va ular ham o0z jamoalari hisobiga ball to‘plash imkoniga ega bo‘ladilar. Har bir
to‘g‘ri javob uchun 1 ball.

Zanjir o‘yini. Guruh 4ga bo‘linib, har bir guruhdan 1 o‘quvchi doska oldiga chiqariladi. 1
o‘quvchi fanga tegishli atamani aytadi. Keyingi o‘quvchi oldingi o‘quvchi aytganini va
o‘zinikini qo‘shib aytadi. Undan keyingisi oldingi 2 o‘quvchi aytgan atamalarga yana o‘zi
yangisini qo‘shib aytadi. O‘yin shu tariqa davom etadi, adashgan o‘quvchi o‘yindan chiqadi,
eng oxiri o‘yindan chiqib ketmay qolgan o‘quvchi rag‘batlantiriladi. O‘yin xotirani
mustahkamlashga juda qo‘l keladi.

Do'stlar davrasida. O'yin 3-guruhga tegishli bo‘lib, talabalarning bir necha nafari
topshirigning turli xil vazifalarini bajaradilar. Ular o‘zlarining do‘stlari ishtirok etgan davrani
topib olishlari kerak. Buning uchun tashqi buyruqlar bir-birini topib olishi kerak. Do‘stlar
qo‘l ushlashib davra quradilar va o‘zlarini tavsiflab beradilar. Bu o‘yin bilimlarni
mustahkamlaydi va talabalarda bir-birlariga bo‘lgan yordam hissini shakllantiradi.

Kim chaqqon? Guruh ikkiga bo‘linib, har bir guruhdan bittadan o‘quvchi doska oldiga
chiqariladi. Bir o‘quvchi fanga tegishli atamani ozining maydoniga yozadi. Keyingi o‘quvchi
oldingi o‘quvchi yozmagan qo‘shimcha atamani ishlatadi. O‘yin shu tariga davom etadi,
adashgan o‘quvchi o‘yindan chiqgadi. Kimning maydonida eng ko‘p to‘g‘ri, mantiqiy bog‘langan
tushunchalar paydo bo‘lsa, shu jamoa g'olib sanaladi. O‘yin xotirani mustahkamlashda va
takrorlashda qo‘llaniladi.

Xulosa qilib aytganda, bugungi kunda biz bolani jismoniy jihatdan o'stiruvchi oddiy
o‘yinlardan tortib, kattalar orasida ham mashhur bo‘lgan intellektual o‘yinlardan iborat bir
gancha o‘yinlar «ombori»ga egamiz. Barcha zamonaviy o'qitish texnologiyalaridan
foydalanishda o‘yinlarda o‘quvchi o‘yin shartlarini tezda o‘zlashtiradi va o‘ziga belgilangan
vazifani gabul qiladi. O‘yin qoidalarini bajarish jarayonida o‘yinchi o‘zining maqbul
qarorlarini o‘yindagi muammolarni hal qilishda erkin qabul qilish imkoniyatiga ega bo‘ladi.
Zamonaviy o'qitish texnologiyalaridan foydalanish jarayonida o'quvchilarning shaxsiy
sifatining yaxshilanib borishiga sabab bo‘ladi, o‘quvchigina kelajakda o‘z qobiliyatlarini
takomillashtirishi, kasbiy faoliyatida to‘g'ri foydalana olishi va albatta komil inson sifatida
shakllanishiga imkon yaratadi.O‘qituvchilarning bunday zamonaviy talablar asosida
yaratilgan sharoitlardan samarali foydalanib, darslarni ilg‘or pedagogik hamda axborot
kommunikatsiya texnologiyalari asosida tashkil etilishi ta'lim-tarbiya jarayonini sifatini
kafolatlaydi.

